
Vegna: Máls nr. 0901/2026, Framleiðsluaukning Silfurstjörnunnar á Núpsmýri í Öxarfirði (Tilkynning um
framkvæmd)

Athugasemd:

Meðfylgjandi er niðurstaða skipulags- og framkvæmdaráðs Norðurþings.
Skipulags- og framkvæmdaráð Norðurþings telur ekki tilefni til að fara fram á umhverfismatsferli vegna
fyrirhugaðrar aukningar á framleiðslu innan lóðarinnar.

Höfundur: Ragnheiður Ingibjörg Einarsd.

Viðhengi:

1.1.Fundargerð skipulags- og framkvæmdaráðs - 241 (11.08.2026).pdf

Mál nr. 0901/2026 í Skipulagsgátt



Skipulags- og framkvæmdaráð - 241 (11.8.2026) - Umsagnarbeiðni vegna máls nr.09012026 í Skipulagsgátt

Málsnúmer  : 202607053
Málsaðili  : Húsnæðis- og mannvirkjastofnun.
Niðurstaða
(stutt)

 : Erindi svarað

Niðurstaða  : Skipulags- og framkvæmdaráð Norðurþings telur ekki tilefni til að fara fram á umhverfismatsferli vegna
fyrirhugaðrar aukningar á framleiðslu innan lóðarinnar.

Inngangur  : Húsnæðis-, mannvirkja og skipulagsstofnun óskar umsagnar Norðurþings vegna fyrirspurnar um matsskyldu
vegna fyrirhugaðrar framleiðsluaukningar Silfurstjörnunnar í Öxarfirði. Breytingin felur í sér aukningu á heimiluðu
framleiðslumagni úr 3.000 tonn/ári í 3.800 tonn/ári innan núverandi mannvirkja. Standandi lífmassi verður
óbreyttur eða að hámarki 3.000 tonn. Ekki er gert ráð fyrir nýjum byggingum, eldiskerjum eða nýjum borholum í
tengslum við aukninguna.

Vegna: Máls nr. 0901/2026, Framleiðsluaukning Silfurstjörnunnar á Núpsmýri í Öxarfirði (Tilkynning um
framkvæmd)

Athugasemd:

Húsnæðis-, mannvirkja og skipulagsstofnun óskaði eftir umsögn Hafrannsóknastofnunar vegna ákvörðunar á
matsskyldu vegna framleiðsluaukningar Silfurstjörnunnar á Núpsmýri í Öxarfirði, nr. 0901/2026.
Sú matskyldufyrirspurn sem fyrir liggur er vegna fyrirhugaðrar aukningar á framleiðslu Samherja fiskeldis í
landeldisstöð félagsins að Núpsmýri í Öxarfirði (Silfurstjarnan, rekstrarleyfisnúmer FE[1]1142,
starfsleyfisnúmer UST201705-268). Um er að ræða breytingu á starfsleyfi þannig að heimilað
framleiðslumagn aukist úr 3.000 tonnum í 3.800 tonn á ári. Gert er ráð fyrir að standandi lífmassi verði
óbreyttur í leyfum eða að hámarki 3.000 tonn.
Erindinu fylgir greinargóð lýsing á þeirri starfsemi sem fyrir er ásamt lýsing á fyrirhugaðri breytingu en um er
að ræða aukningu á framleiðslumagni innan núverandi mannvirkja.
Í framlagðri lýsingu á framkvæmdinni eru áform um aðgerðir til að lágmarka umhverfisáhrif og álag á
vatnsgæði nálægra vatnshlota. Jafnframt búnaður og áform um eftirlit  til að draga úr hættu á stroki fiska.  
Með vísan í fyrirliggjandi reynslu og framlagðra gagna er það mat Hafrannsóknastofnunar að áhrif
framkvæmdarinnar séu í meginatriðum ljós og að ekki sé þörf fyrir lögformlegt umhverfismat.

Höfundur: Sigrún Jóhannsdóttir

Sent inn þann: 17.08.2026 , Fyrir hönd: Hafrannsóknastofnun

Akureyri, 21. júli 2026 
Tilvísun: 26071119 

Umsögn Matvælastofnunar um matskyldufyrirspurn vegna aukningar á framleiðslugetu 
landeldis Samherja fiskeldis ehf., Núpsmýri, Öxarfirði. 

Matvælastofnun hefur móttekið beiðni Húsnæðis-, mannvirkja- og skipulagsstofnunar dagsett 27. júlí 2026 
um umsögn vegna matskyldufyrirspurnar Samherja fiskeldis ehf.. Fyrirspurnin varðar fyrirhugaða aukningu 
á árlegri framleiðslu landeldisstöðvar félagsins að Núpsmýri í Öxarfirði (Silfurstjarnan) úr 3.000 tonnum í 
3.800 tonn á ári. Matvælastofnun hefur lagt mat á erindið út frá ákvæðum laga nr. 71/2008 um fiskeldi, 
reglugerðar nr. 540/2020 um fiskeldi og lögbundnu hlutverki stofnunarinnar varðandi eftirlit með 
rekstrarleyfum, smitvörnum, dýravelferð og verndun villtra stofna. 

Gildandi rekstrarleyfi (FE-1142) var gefið út af Matvælastofnun hinn 25. júní 2020 og gildir til 25. júní 2036. 
Í samræmi við 2. mgr. 25. gr. reglugerðar nr. 540/2020 er leyfið bundið við hámarkslífmassa upp á 3.000 
tonn á hverjum gefnum tímapunkti. Standandi lífmassi í eldisstöðinni mun áfram á öllum tímum haldast 
innan 3.000 tonna marka núgildandi rekstrarleyfis. Stöðin starfar samkvæmt samþykktri smitvarnaráætlun 
frá 10. febrúar 2026 sem uppfyllir kröfur dýraheilbrigðislöggjafar. Ný seiðastöð sem tekin var í notkun árið 
2024 er rekin með þrískiptu smitvarnarhólfi og UV-meðhöndlun á öllu inntaksvatni. Hætta á 
slysasleppingum og neikvæðum áhrifum á villta lax- og silungastofna er metin óveruleg þar sem allt 
frárennsli fer í gegnum tvöfalt eða þrefalt grindarkerfi áður en það fellur í viðtaka. Aukinn veltuhraður innan 
sömu lífmassamarka breytir ekki áhættumati stofnunarinnar varðandi smitvarnir eða strok. 

Samkvæmt framkvæmdaraðila mun aukningin nást fram innan núverandi eldisrýmis. Engin ný eldisker, 
nýjar byggingar, nýjar borholur eða nýjar drenlagnir verða reistar og ekkert nýtt landrask mun eiga sér stað. 
Stöðin notast við fastefnasíun (tromlusíun og hreinsistöð) sem fjarlægir um 60% fastefna úr frárennsli nýrra 
G-kerja, og viðtakinn (Brunná/Sandá) er jökulvatn með mikinn náttúrulegan framburð og mikla 
þynningarrýmd. Aukning ársframleiðslunnar í 3.800 tonn (+800 tonn/ári eða +27%) næst fram með auknum 
veltuhraða eldisins, betri lifun (sem komin er í 94–97%), hærri vaxtarhraða vegna kynbóta og kjörhitastigs, 
auk endurnýtingar vatns (PRAS-tækni). Þar sem fyrirhuguð breyting felur ekki í sér að farið sé fram yfir 
samþykktan hámarkslífmassa í stöðinni. 

Matvælastofnunar vísar til þess að leyfilegur hámarkslífmassi í rekstrarleyfi FE-1142 stendur óbreyttur í 
3.000 tonnum krefst því ekki breytingar á gildandi rekstarleyfi. Framleiðsluaukningin mun nást fram með 
tæknilegum úrbótum og betri nýtingu án nýrra mannvirkja eða landrasks. Smitvarnir, slysasleppivarnir og 
dýravelferð eru tryggðar í samræmi við gildandi löggjöf í núverandi rekstarleyfi og verður ekki breyting þar 
á.  

Niðurstaða Matvælastofnunar er að fyrirhuguð aukning á framleiðslugetu í 3.800 tonn á ári sé ekki líkleg til 
að hafa í för með sér umtalsverð umhverfisáhrif. Matvælastofnun telur því að framkvæmdin eigi ekki að 
vera háð mati á umhverfisáhrifum samkvæmt lögum nr. 111/2021. 

 Virðingarfyllst, 
 f.h. Matvælastofnunar 

 Steinar Rafn Beck Baldursson 
Fagsviðsstjóri leyfamála 

Húsnæðis-, mannvirkja- og skipulagsstofnun 

Borgartún 21 

105 Reykjavík 

Selfossi, 21. ágúst 2026 

UOS-7082 

Umsögn – Matsskyldufyrirspurn – Framleiðsluaukning 

Silfurstjörnunnar á Núpsmýri í Öxarfirði 

Vísað er til erindis Húsnæðis-, mannvirkja- og skipulagsstofnunar sem barst þann 27. júlí 2026 

þar sem óskað er umsagnar Umhverfis- og orkustofnunar um fyrirhugaða breytingu vegna 

framleiðsluaukningar Samherja fiskeldis, í eldisstöð félagsins Silfurstjörnunnar að Núpsmýri í 

Öxarfirði, frá 3000 tonnum í 3800 tonn. 

Framkvæmdalýsing 

Fram kemur að fyrirhuguð breyting felur eingöngu í sér aukningu á heimiluðu 

framleiðslumagni innan núverandi mannvirkja. Engin ný eldisker, engar nýjar byggingar, 

engar nýjar borholur og engar nýjar drenlagnir eru fyrirhugaðar í tengslum við aukninguna. 

Leyfisveiting 

Samherji fiskeldi ehf. er með gilt starfsleyfi útgefið af Umhverfisstofnun fyrir 3000 tonna 

framleiðslu á laxi og/eða bleikju sem gildir til 31. janúar 2031 og heimilar 3000 tonna hámarks 

lífmassa á hverjum tíma. Sækja þarf um breytingu á starfsleyfi vegna fyrirhugaðrar breytingar 

sem snýr að auknu framleiðslumagni úr 3000 tonnum í 3800 tonn. Framleiðsluaukningin 

rúmast innan 3000 tonna hámarkslífmassa og gert er ráð fyrir að standandi lífmassi verði 

óbreyttur í leyfum. 

Umhverfis- og orkustofnun vekur athygli á því að rekstraraðili er ekki með útgefið 

nýtingarleyfi fyrir nýtingu grunnvatns fyrir eldisstöðina en samkvæmt 1. mgr. 6. gr. 

auðlindalaga nr. 57/1998 er nýting auðlinda úr jörðu háð leyfi Umhverfis- og orkustofnunar. 

Grunnvatn er skilgreint skv. lögunum sem vatn neðan jarðar í samfelldu lagi, kyrrstætt eða 

rennandi, og fyllir að jafnaði allt samtengt holrúm í viðkomandi jarðlagi. Nýting grunnvatns, 

hvort sem það er ferskt eða salt, kalt eða heitt er því háð nýtingarleyfi. 

Umhverfis- og orkustofnun vekur einnig athygli á því að skv. 3. ml. 1. mgr. 7. gr. laga um 

hollustuhætti og mengunarvarnir nr. 7/1998 skal Umhverfis- og orkustofnun gefa starfsleyfi 

út sem eitt leyfi sé mengandi starfsemi sem starfsleyfisskyld er á grundvelli II. viðauka laganna 

jafnframt starfsleyfisskyld á grundvelli IV. viðauka og þarf þá ekki sérstakt leyfi 

heilbrigðisnefndar. Starfsemi sláturhúss rekstraraðila á grundvelli 91. tl. IV. viðauka eða vinnsla 

fisks og annarra sjávarafurða á grundvelli 111. tl. yrði því hluti af starfsleyfi rekstraraðila 

útgefnu af Umhverfis- og orkustofnun. 

Áhrif á vatn 

Umhverfis- og orkustofnun bendir á vinna þarf áhrifamat á vatn í samræmi við lög um stjórn 

vatnamála nr. 36/2011 og vatnaáætlun og leggja fram með umsókn um breytingu á 

starfsleyfi. 

Á vefsíðu stjórnar vatnamála, vatn.is, undir „Áhrifamat fyrir vatnshlot“ er að finna leiðbeiningar 

og stuðningsskjal fyrir áhrifamat. Framkvæmdaraðili þarf að meta áhrif fyrirhugaðra 

framkvæmda á þá gæðaþætti sem skilgreindir hafa verið fyrir þau vatnshlot sem um ræðir til 

að meta hvort framkvæmdirnar muni valda því að vatnshlot nái ekki umhverfismarkmiðum.  

Í enduskoðuðu starfsleyfi munu verða ákvæði um vöktun skilgreindra gæðaþátta í samræmi 

við lög um stjórn vatnamála. 

Umhverfisáhrif aukningar 

Í matsskyldufyrirspurn er gerð grein fyrir áhrifum framleiðsluaukningar á losun næringarefna í 

viðtakann og gerð grein fyrir því með hvaða hætti hreinsun frárennslis verði háttað til þess að 

tryggja að losun verði áfram innan þeirra marka sem sett eru í starfsleyfi rekstraraðila. 

Umhverfis- og orkustofnun telur jákvætt að leitast sé við að ná fram aukinni framleiðslu innan 

núverandi mannvirkja með skilvirkari framleiðsluaðferðum, til að mynda endurnýtingarkerfi 

sem spari vatnsnotkun og með bættri fóðurnýtingu. Stofnunin telur hins vegar að gera þurfi 

betur grein fyrir áhrifum á vatn í leyfisveitingarferlinu með framlagningu áhrifamats. 

Niðurstaða 

Umhverfis- og orkustofnun telur að í greinagerð með matsskyldufyrirspurn sé með 

nægjanlega skýrum hætti gerð grein fyrir framkvæmdinni, umhverfi hennar, umhverfisáhrifum 

og mótvægisaðgerðum. Telur stofnunin að framkvæmdin eins og hún er sett fram í 

greinargerð sé ekki líkleg til að hafa í för með sér umtalsverð umhverfisáhrif og sé því ekki 

háð umhverfismati.  

 

Virðingarfyllst, 

Kristín Björk Birgisdóttir 

Teymi leyfa og umsagna 

Edda Sigríður Freysteinsdóttir 

Teymi leyfa og umsagna 

https://uos.is/umhverfi/haf-og-vatn/stjorn-vatnamala/ahrifamat-fyrir-vatnshlot
https://uos.is/umhverfi/haf-og-vatn/stjorn-vatnamala/ahrifamat-fyrir-vatnshlot


Heilbrigðiseftirlit norðurlands eystra.
Austursvæði
Jóhannes H Hauksson

                                                                                                                                    
Sent í skipulagsgátt
                                                                                                                                   
Húsavík 24-08 2026

Efni: Umsögn – Matsskyldufyrirspurn – Framleiðsluaukning Silfurstjörnunnar á Núpsmýri í 
Öxarfirði.

Vísað er til erindis Húsnæðis-, mannvirkja- og skipulagsstofnunar sem barst þann 27. júlí 
2026 þar sem óskað er umsagnar HNE um fyrirhugaða breytingu vegna 
framleiðsluaukningar Samherja fiskeldis, í eldisstöð félagsins Silfurstjörnunnar að Núpsmýri í 
Öxarfirði, frá 3000 tonnum í 3800 tonn.

Heilbrigðiseftirlit Norðurlands eystra hefur kynnt sér málið, HNE telur ekki þörf á að 
fara í umhverfismatsferli , og gerir ekki athugasemdir, á þessu stigi málsins.

Jóhannes H Hauksson
Heilbrigðisfulltrúi
HNE austursvæði.

Húsnæðis-, mannvirkja- og skipulagsstofnun 
Jakob Gunnarsson 
Borgartúni 21 

105 REYKJAVÍK 

 

 

 

 

Garðabær, 24. ágúst 2026  
Málsnúmer: 202607-0037 

MH 

Efni: Framleiðsluaukning landeldis Silfurstjörnunnar í Núpsmýri í Öxarfirði, matsskyldufyrirspurn 

Vísað er til erindis Húsnæðis-, mannvirkja- og skipulagsstofnunar sem barst í gegnum Skipulagsgátt 
þann 27. júlí 2026 þar sem óskað er umsagnar Náttúrufræðistofnunar um matskyldufyrirspurn vegna 

framleiðsluaukningar landeldis Silfurstjörnunnar í Núpsmýri í Öxarfirði úr 3.000 tonnum í 3.800 tonn á 
ári.  

Náttúrufræðistofnun hefur kynnt sér matsskyldufyrirspurnina og meðfylgjandi gögn. Fyrirhuguð 
breyting felur í sér aukningu á ársframleiðslu um 800 tonn, eða 27%, en hámarkslífmassi stöðvarinnar 

verður óbreyttur, 3.000 tonn. Fram kemur að aukinni framleiðslu verði mætt innan núverandi 
eldisstöðvar og að breytingin kalli ekki á byggingu nýrra mannvirkja eða frekara rask á landi. 

Þar sem ekki er um að ræða nýjar framkvæmdir eða aukið landrask er ekki gert ráð fyrir nýjum áhrifum 

á gróður, fugla eða landslag vegna fyrirhugaðrar breytingar. Að mati Náttúrufræðistofnunar er ekki 
líklegt að fyrirhuguð framleiðsluaukning landeldis Silfurstjörnunnar hafi í för með sér umtalsverð 
umhverfisáhrif í skilningi laga nr. 111/2021 og því telur stofnunin að framkvæmdin þurfi ekki að 

gangast undir mat á umhverfisáhrifum. 

 

 

Virðingarfyllst, 

 

 

María Harðardóttir 
Líffræðingur 


		Edda Sigríður Freysteinsdóttir

	signature

